
దశకుమారచరిత్రము








ఉ. గ్రక్కున నేత్రయుగ్మము కరద్వితయంబున మూసి పట్టి యా

     మిక్కలి కంటికిం దనదు మిక్కిలిహస్తము మాటు సేసి యిం

     పెక్కెడుబాల (కేళిఁ బరమేశ్వరుచి)త్తము పల్లవింపగా

     దక్కక ముద్దునం బొలుచు దంతిముఖుం గొలుతుం బ్రసన్నుఁగాన్.5

చ. జనకుఁడు పంచవక్త్రుఁ డనిశంబును నెన్నినప్రా(పుతోడఁబు

     ట్టిన) గణనాథుఁ డింక నొకఁడే నను బోర జయించు నంచుఁ బెం

     పొనర నమర్త్యశాత్రవుల నోర్చి వెలింగెడు నామయురవా

     హనుఁడు మయూరసన్నిభమహాకవిఁ దిక్కనిఁ గాచుఁ గావుతన్.
6

మ. తనదుర్వారతరప్రతాపమునఁ జిత్తస్నేహముల్ గట్టి సే

     యునితం డెట్టి విదగ్ధుఁడో తలఁప నోహో యంచు లోకంబు గో

     సనపుచ్చం గర మొప్పు దర్పకుఁడు రాజత్సుందరాకారు శో

     భనసంపన్నుఁ గృతీశ్వరుం బ్రచురసౌభాగ్యాన్వితుం జేయుతన్.
7

చ. అవయవ సంపద(ంగలిగి) యారయ నింద్రియగోచరత్వముం

     దవులమి శక్తితత్త్వ(మును ద)త్త్వముఁ దానె యనంగనొప్పు భై

     రవి జగదేకమాత ప్రచురస్థితి శక్తిసమగ్రుఁ జేయుతం

     గవిజనరాజకీరసహకారముఁ గొట్టరు మంత్రి తిక్కనిన్.
8

క. వాక్తా(మ్రపర్ణి)కవితా

     మౌక్తిక(మణితార)హారమండనులగు త

     త్ప్రాక్తనసుకవుల నియమా

     త్యక్తుల వాల్మీకికాళిదాసులఁ గొల్తున్.

		 ఈ పేజీలో చివరి మార్పు 3 సెప్టెంబరు 2021న 12:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

